
 

ПОЛИТИКА ЗА ЧОВЕКОВИ ПРАВА 

(„ПОЛИТИКАТА“) 

Central Asia Metals plc (CAML, компанијата или „Групација“) е посветена на почитување на 

основните човекови права, како што е дефинирано во Меѓународниот закон за човекови 

права и Декларацијата на Меѓународната организација на трудот за основните принципи и 

права на работа. Групацијата има за цел да развие силна организациска култура која што ги 

почитува и поддржува меѓународно признатите човекови права, водени од Водечките 

принципи на ОН за бизнис и човекови права (UNGPs). 

Цел 

Целта на оваа Политика е да ја опише посветеноста на CAML за почитување и промовирање 

на човековите права на оние кои што работат за Групацијата и оние кои работат со 

Групацијата, како и на засегнатите страни кои се засегнати од нејзиното работење. 

Опсег 

Оваа Политика важи за сите компании од Групацијата и подружници каде што Компанијата 

има контролен удел и се однесува на сите вработени, службеници и директори, како и на 

изведувачите и давателите на услуги кои работат со и/или под раководство на Групацијата. 

Клучни принципи на политиката: 

‒ Препознавање и почитување на важечките закони и законодавство за меѓународно 

признати човекови права и спроведување на практики и политики во согласност со  

Водечките принципи на ОН за бизнис и човекови права. 

‒ CAML е посветена на обезбедување стабилна, сигурна и безбедна работна средина за 

сите свои вработени и изведувачи. 

‒ CAML одржува Кодекс на однесување, кој што ги утврдува очекувањата за своите 

вработени и деловните партнери, вклучително и механизмите за поплаки за 

известување за влијанието на човековите права. 

‒ Групацијата го цени правото на индивидуално изразување и забранува незаконска 

дискриминација, како и практики за дискриминација кога станува збор за 

регрутирање, обука и унапредување, особено во однос на заштитените основи на 

дискриминација.  

‒ CAML дава поддршка на различноста во сите форми на работното место, заедно со 

слободата на мисла, изразувањето, верување и мислење.  

‒ Групацијата ги третира сите работници со достоинство и спроведува политика на 

нулта толеранција за вознемирување, без разлика дали тоа е физичко, вербално или 

психичко.   

‒ CAML ги применува своите стандарди и политики, онолку колку што е разумно 

остварливо, на добавувачите, вклучувајќи ги и оние во синџирите на снабдување за 

суровини и финални производи, партнерите и изведувачите од трети страни, за да 

промовира етички синџир на снабдување преку Кодексот на однесување на 

добавувачите на Групацијата. 

‒ Групацијата гарантира дека нејзините водечки принципи за еднакви можности, фер 

третман и правично наградување се почитуваат во сите операции.  



 

‒ CAML се придржува до законите за работно време и се придржува до прописите кои 

што се однесуваат на бенефициите на вработените и договорните права од работен 

однос за да обезбеди правичен надомест. 

‒ Групацијата ги почитува и ги прифаќа сите важечки закони во врска со забрана на 

модерното ропство, детскиот труд, трговијата со луѓе и присилното ропство како што 

е наведено во Изјавата за модерно ропство, која што може да се најде на веб-

страницата на Компанијата:https://www.centralasiametals.com/corporate-

governance/modern-slavery-act/ 

‒ CAML ја признава слободата на здружување на работниците и правото на вработените 

колективно да преговараат во рамките на пропишаните закони, соопштувајќи ги 

прашањата до раководството преку назначени вработени или претставници на 

синдикатот.  

‒ Ние управуваме со ризиците за човековите права поврзани со безбедноста на нашите 

локации бидејќи тие се однесуваат на целиот наш персонал за безбедност.  

‒ Ние одржуваме планови за ангажирање на засегнатите страни кои што обезбедуваат 

протоколи за комуникација, водат значајни дискусии со нашите околни заедници и 

луѓето засегнати од проектот и ги прикажуваме механизмите за неправна поплака што 

им се достапни. 

‒ Ние следиме и известуваме за влијанијата на човековите права и ефективноста на 

оваа Политика преку редовни проценки на влијанието, преку кои што се обврзуваме 

да ги спроведуваме на секои три години. 

‒ Ние обезбедуваме дека онаму каде што се идентификуваат влијанијата врз 

човековите права, се преземаат мерки за истражување, отстранување на 

релевантните негативни влијанија и спречување на идни појави во согласност со 

нашите стандардни процедури.  

‒ Редовно ги прегледуваме и проценуваме влијанијата врз животната средина за да го 

намалиме еколошкото влијание на Групацијата во согласност со нашата политика за 

животна средина. 

 

Важноста на вклученоста на засегнатите страни и на заедницата  

Групата ќе обезбеди постојано редовно вклучување со надворешните чинители. Ние сме 

посветени на отворен и транспарентен ангажман со околните заедници, така што тие се 

целосно свесни за линиите на комуникација што им се достапни во случај на потенцијално 

прашање за човековите права и дека се чувствуваат доволно овластени да го започнат тоа 

со Групата преку нашите механизми за поплаки или во рамките на нашата Политика за 

укажување.   

Управување со политиката 

Правниот советник и нашите тимови за одржливост помагаат во управувањето со Политиката. 

Нашето повисоко раководство игра главна улога во комуникацијата и надгледувањето на 

спроведувањето на Политиката на терен на локациите и во следењето на нејзината 

ефикасност. 

‒ Групацијата известува за Политиката не само на нашите вработени, преку годишните 

напори за обука за усогласеност, туку и на изведувачите на терен преку годишни 

семинари за обука и пошироко до нашите надворешни засегнати страни преку веб-

страницата на компанијата.  

‒ Групацијата ги вклучува критериумите за човекови права во своите вежби за 

длабинска анализа во рамките на процесот на набавки за да се проценат и да 

управуваат со ризиците при ангажман со добавувачи и надворешни страни.  

‒ Дополнително, нашиот Кодекс на однесување на добавувачот содржи социјални 

критериуми според кои добавувачите може да бидат проверени и проценети според 

нивните одговори.  

‒ Исто така ние сме посветени на спроведување на редовни проценки на влијанието на 

човековите права за да се идентификуваат актуелните или потенцијалните влијанија 

и да се намалат или поправат, како што е соодветно.  

 

Известување за загриженоста за човековите права 

Групацијата очекува од нејзиниот персонал не само да се придржува до етичките деловни 

стандарди нагласени во оваа Политика и во Кодексот на однесување, туку и да зборува таму 

каде што тие ќе станат свесни за какво било неетичко однесување и во Групацијата или во 

нејзините синџири на снабдување. На овој начин можеме да помогнеме да се осигураме дека 

ја следиме потенцијалната злоупотреба и транспарентно да известиме преку нашиот 

Извештај за одржливост во согласност со глобалните стандарди.  

Покрај нашите внатрешни процедури за поплаки и Кодексот на однесување, кој поттикнува 

да се зборува во пошироката заедница, ние имаме воспоставено Политика за укажување која 

што им овозможува на вработените и на третите страни да ги изразат своите легитимни грижи 

преку анонимна, надворешна телефонска линија која што работи 24/7 на јазиците на 

локацијата.  

Преку нашата Политика за укажување, раководството може да биде соодветно информирано 

за потенцијални инциденти и сомнително однесување, вклучително и непочитување на 

меѓународните закони за човекови права. Ова овозможува грижите да се решаваат на 

систематски начин и да се обезбедат дополнителни гаранции за нашите заложби за 

човековите права. 

Одобрување  

Одборот на директори на CAML ја има крајната одговорност за Политиката. Правниот 

советник е одговорен за спроведувањето на оваа Политика, заедно со тимовите за 

одржливост и генералните директори на секоја локација на работење. Оваа политика е 

одобрена од страна на Одборот на директори на CAML. 

Преглед  

Оваа Политика ќе се прегледува и ажурира на годишно ниво за да се обезбеди усогласување 

со деловните потреби.  Сите промени ќе бидат доставени до Одборот на директори за 

одобрување, ќе бидат објавени на веб-страницата на Компанијата и ќе бидат доставени до 

вработените.   

 


